
መጅልስ ዓም መነዘመት ምጅልስ ቅራን፡ 

ምዶልቱ ምን መርሐለት መሓደራት 

ዲብ መርከዝ ቀራራት ለልትዐዴ 

 

 

 

ኬትባይ፡ ዶ/ር አሕመድ ሐሰን ድሕሊ  

መተርጅማይ፡ መሐመድ እድሪስ መሐመድ 

መነዘመት ምጅልስ ቅራን ምነ ሐቆ ካልኣይ ሐርብ እዲነ እግል መሕበር ድወል 
ዐለም እንዴ በደለ ዲብ ሰነት 1945 ለተአሰሰ እተ ኢነት እንዴ አስተብደ፡ ዓም 
ምጅልስ አምን ናይለ መነዘመት ክል ሰነት ዲብ ወሬሕ ሰብተምበር ዎሮ ርቱብ 
እጅትመዕ ወዴ። ክምሰልሁመ ክምሰለ ልምድት ዲብ ክል ሰነት ርቱብ 
እጅትመዕ ዲብ ወሬሕ ዲሰምበር 2024 ገብአ። ዲብ እሊ ርቱብ ናይ ሰነት 
እጅትምዑ ክሎም ሜርሐት ድወል፡ ነገስ፡ ሩአሰ ወዘረእ ወወዘረእ ካርጅየት 
ሻርኮ እቱ። ዲቡ ህዬ እብ ክሉ እድንያይ ቅደይ ለለጭረዋርሕ መሓደራት 
ቀድም። ዲቡ ለኢልትቀደም ወጠንያይ፡ ናይ መንጠቀት ወቃረት ልግበእ 
ወቅደይ እድንየ አለቡ። እሊ ህዬ ምን ቅያስ ወለዐል ምህም ቱ።  ለለትዐጅብ 
ላኪን ዲበ ዲብ ክል ሰነት ለልትቀደም ቅደይ ናይ ተሐይስ ተሐምቅ ንቃሽ 
ኢወዴ። ዓም ምጅልስ ናይ መነዘመት ምጅልስ ቅራን እብ ክለን አዕደ ድወል 
ለልትወከል ለትወቀለት ሰልጠት ሰበት ቱ፡ ክሉ ዲቡቱ ሐል እግል ልርከብ 
ወጅብ ለዐለ። 

ምናተ ዲብ ክል ሰነት ለእንርዩ ናይ ጸማይም ህጅክ ለተሐይስ ምኑቱ እግል 
ቲበል ትቀድር። ሰበቡ ዲብ ጸማይም ድግም ለለሀድጎ ጀሃት ሰበት ህለው። 



ዲብ እጅትመዕ ዓም ምጅልስ ናይ መነዘመት ምጅልስ ቅራን ላኪን እግል 
ምድሮም ለለአፈርህ ቻይነ ወፈረንሰ ናይ ከሬዕ ሶት እብ ሐቴ ዕዱ ደውለት 
ምነን ኢሳድፈ ምንገብእ፡ እት ፍዕል እግል ልውዐል ላብድ ቱ። ክምሰልሁመ 

ብዕድ ለለአትፈክር ሽእ፡ ገሌ ድወል ምነ ሐምስ እግል ዓም ምጅልስ ናይ 

መነዘመት ምጅልስ ቅራን ኢኮን፡ እግል እድንያይት ቤት ጎማትመ እንዴ 
ወመፈትሻይት ልጅነት መነዘመት ምጅልስ ቅራን ወእድንያይ ወኪል ጣቀት 
ወኒክለስ እግል በሀል እዳረት አሜሪከ ለለአክድ ለገብአ ልግበእ እስባት ክምሰል 
ኢረክበውቶም ለለሐብሮ። ለጀሪመት ህዬ መስኡልየት እበ አለቡ ፍርድ 
ሐልፈ። እግለ መክረሀት ታሪካይት ጀሪመት ለአጅረው አንፋር ክምሰል ርኢስ 
ጆርጅ ቡሽ ንኡሽ፡ ናይቡዲክ ሼኒ፡ ወዚር ድፈዕ ዶናልድ ራምስፊልድ፡ 
ሚኒስተር ካርጅየት ኮለን ፓውል ወለመስሉ ሰኣል ኢቀርበ እቱ። ዝያደት ክሉ 
ለለአትፈክር መዋዲት እድንያይ ቤት ጎማት ህዬ፡ ለሳብተኣት ድወል እብ ዐውል 
መሳልሐትን ድወል ወገባይል እብ ዐውል ሚሳቅ መነዘመት ምጅልስ ቅራን 
እግል እስትራተጅየተን ወናይ ስያሰት ናይ መንጠቀት መሳልሐን ናይ ደመሮት 
ዲብ ምስተቅበል ቀዘ እግል እስራኤል ፈርሀት ክምሰል ኢትገብእ፡ ናይ ዊደት 

መስኡልየት በ። እሊ ክምሰል ተአከደ ህዬ ሐርብ እግል ልብጠር ቱ። እስራኤል፡ 
ሐማስ ወቅት እግል ትክሰብ እግል ተአንትህዙ ለትቀድር ተርጀመት ወናይ 
ደንጎበ ዲብለ አለቡ ንቃሽ ኢትሻርክ” ዲብ ትብል ሸርሐት።  

ቀራራት ቤት ጎማት አምን እብ እስራኤል ልትረፈድ ለህለ እሊ ናይ ሰልፍ 
ኢኮን። ትሉሉይ አንዝመት እስራኤል እግል ቀራራት ቤት ጎማት አምን 
ኢሐሸሞቶም ምን 22 ኖቨምበር 1967 ቱ ለለአሰብዴ። እሊ ህዬ እድንያይት 
ቤት ጎማት አምን እግል እስራኤል ምነ ዲብ ናይ ጁን 1967 ሐርብ ለጸብጠቱ 
ምድር ዴሸ እግል ትስሐብ ቀራር ዕልብ 242 ክምሰል ትቀረረ ለትከለቃ ቱ። 
ምናተ እብሊ ኢኮን። ማይ ወእሳት ህዬ እት ሐቴ እግል ተሓብሮም ለልትቀደር 
ኢኮን። ለትኬለመ ህዬ፡ ሕኩመት እስራኤል ዲብ ዮም 2 ኦክቶበር 2024 እብ 

ገበይ ወዚር ካርጅየት እስራኤል ካትስ እንዴ ወዴት፡ አሚን ዓም መነዘመት 
ምጅልስ ቅራን ኣንቶንዮ ቡተሬስ ከብቴ ለአለቡ ነፈርቱ እት ልብል ሻሬሕ 
ዐለ። እንዴ አትለ ህዬ መርባት ናይለ ዲብ ዮም 31 ጁላይ 2024 ዲብ ጠህራን 
ለትቀተለ  ርኢስ መክተብ ስያሲ  መትቃውማይት ሐረከት ፈለስጢን ሐማስ 
እስማዒል ሃንየ ዲብ ዮም 27 ሰብተምበር 2024 ዲብ ግብለት ባይሩት ለትቀተለ 
አሚን ዓም ሕዝብለ ሐሰን ነስረህ እግል አቅሰኖት አስክ እስራኤል እግል ልእቴ 
ኢሰምሐው እሉ  ዲብ ልብል ሸርሐ። ኣንቶንዮ ቡተሬስ ላኪን እግለ ድድ 



እስራኤል ለገብአ ዐስከርያይት ዐመልየት ኢራን እተ ምዕል ለሀ እብ ገበይ 
ትዊተር ሕሳቡ ሰቀዩ። 

 2- ዲብ ኤረትርየ ኢቃኑናይ ቀራር መኔዕ ትቀረረ፡ ምነ ለትዐጅብ መዋዲት 

ምጅልስ አምን፡ ምስል መባድእ ወአህዳፍ መነዘመት ምጅልስ ቅራን ወምጅልስ 
አምን ለልጻረር ኢቃኑናይ ቀራራት ለለሓልፍ ምን ገብኣ ቱ። ምጅልስ አምን 
ዲብ ዮም 23 ዲሰምበር 2009 እብ አሳስ ምዕራፍ ሰቦዕ ሚሳቅ መነዘመት 
ምጅልስ ቅራን ድድ ኤረትርየ ኢቃኑናይ ወኢዓድል እብ መኔዕ ዕልብ 1907 
ቀረረ። እግለ ኢቃኑናይ ቀራረ ለለአመስምስ እቡ ሳብት ደሊል ኢቀደመ። 
እዳረት በራክ ኦባመ ምስል  ኢልሰአለ ድድ ሐቴ ደውለት አው ድወል አንፋር 
መነዘመት ምጅልስ ቅራን ዐስከርያይ መብቅያይ ዘዋህር ወእግል መቅደረት 
አንፋር ድወል ለጨምም ጋድኦት ወሕሩባት እግል ንቃሽ እንዴ ኢገብእ 
ለመጸኦ፡ ክል ወፍድ ዲብ መነሰት እንዴ ዐርገ መሓደረቱ እንዴ ቀደማቱ 
ለገይስ። ዝያደት ክሉ ለለአትፈክር ህዬ ሩአሰ ወነገስ ድወል አስክ ኒውዮርክ 
ለመጸኦ መሓደረት እግል ልቀድሞ ወዲብ ገሌ እሎም ለከስስ አሽየእ እንዴ 
ረከዘው ልቃኣት እግል ሊደውቶም ለመጸኦ።  ብዕድ ለለአትፈክር ሽእ ህዬ፡ 

ዲብ ኖስኖሶም ለወድዉ ሐምያት ሕድ ቱ። ለዝያደት ክሉ ለሓመከ ህዬ፡ እግል 
193 ዕዱ ድወል ለወክል እጅትመዕ ዓም ምጅልስ ናይ መነዘመት ምጅልስ 
ቅራን፡ ዲብ ደንጎበ ለለሓልፎም ቀራራት እት ፍዕል ለኢልውዕሎ ምን 

ገብአቶም። እብ ቃብል እሊ ቀራራት ናይለ ሐምስ ሳብታት አንፋር አሜሪከ፡ 

ብሪጣንየ፡ ሩስየ፡ መትኣታይ ለለአጀርየ ክምተን ቱ። ክምሰለ ልትአመር፡ ጆርጅ 

ቡሽ ንኡሽ፡ ዲብ 2003 ዒራቅ እግል ልውረር ቀራር ሓለፈ።  

ወዚር ካርጅየት አሜሪከ ለዐለ ኮለን ፓወል ዒራቅ መደምራይ አስለሕ  ሀለ 
እግለ ለልብል ተቅሪር እብ ደማነት ታመት ዲብ ዐስከርያይ ወናይ አምን ወስለለ 
መአሰሳት እዳረት አሜሪከ ክምሰል ቀደመ፡ ለቀራር ትነሰአ። ዒራቅ አስለሕ 

ደማር ክምሰል አለበ እሙር ዲብ እንቱ፡ እብለ ናይ ደማር ተምሲልየት እለ 
ህዬ ዒራቅ ደመረት። እብ አሳስ “እድንያይ ስትራተጅያይ መርከዝ ድራሳት 
አሜሪከ” ለቀደመዩ ተቅሪር ህዬ፡ ሰር ሚልዮን ዒራቅዪን ትቀተለው። 

ክምሰልሁመ ናይ አሜሪከ መድረሰት ሃርፈርድ ከነዲ፡ እብ አሳስለ አዳለዩ 

ድራሳት፡ ዲበ ሐርብ ዋሽንግቶን 3 ትሪልዮን ዶላር ክዔት። ለታሪካይ 
ወስያስያይት ጀሪመት ጀሬት። ምናተ ዲብ ዒራቅ ለዐለት መመርምራይት እት 
ልብለ ናይ ከሬዕ ሐቅ ምን መትነፈዕ ግረ ለኢልብለ ክምተን ቱ። እግል 



ቀራራት ቤት ጎማት አምን ለፈዴሕ ብዙሕዋዴሕ አዋይን ህለ። እብሊ ህዬ 
እግል ቅልኦት ቀራር እግል ንርኤ ቱ። 

1- ሕኩመት እስራኤል እግል ቀራር ቤት ጎማት ዕልብ 2735 ትረፍድ ዲብ 
ዮም 10 ጁን 2024 እድንያይት ቤት ጎማት፡ ፍንጌ እስራኤል ወሐማስ ዲብ 
ቀዘ ለገብእ ሐርብ እግል ልብጠር እብ ታመት ሶት እብ ዕልብ 27 35 ምህም 
ቀራር ሓለፈ። ምናተ ሕብር ናይለ ቀራር እንዴ ኢነሽፍ፡ ሕኩመት እስራኤል 
እብ ገበይ ወኪለ ዲብ መነዘመት ምጅልስ ቅራን ርዮት ሻቢር ብን ንፍታሊ 
እንዴ ወዴት ረፍደቱ። ህተ ዲበ ሀበቱ ሸሬሕ “ናይለ ሐርብ መስኡልየት 
ለትረፌዕ መነዘመት ሐማስ ሌጣ ተ። ክምሰል ኢበጥር ገብእ ለሀለ ህዬ ህቱ 
ቱ። እስራኤል እግል ክሎም አሲሪን ናይ አፍገሮት ወዐስከርያይት መቅደረት 
ሐማስ 18ይት ሰነት ዕልብ 14 ገሌ ድወል መነዘመት ምጅልስ ቅራን ወእተሓድ 
አፍሪቀ፡ ብሪጣንየ፡ ፈረንሰ ወሩስየ እንዴ ትመሳነ ዲብ ሐሰት ለተአሰሰ ቀራር 
መኔዕ ቀረረ። እንዴ ጸንሐት ላኪን ሩስየ ዲብለ ቀራር ለሐለፈተ ሶት ተዐሰት። 
አማንቱ ቻይነ ክርን ኢሀበት። ምናተ ናይ ቪቶ ሐቅ እንዴ ትነፈዐት እግል 
ተአብጥሩ ኢጀረበት።  

እሊ ቀራር እሊ እስራኤል ኢጠይዐት። እድንያይት ቤት ጎማት አምንመ እግል 
እስራኤል ቀራራቱ እት ፍዕል እግል ተውዕል ኢቀሰበየ። አንዝመት እስራኤል 
እግል ቀራራት ቤት ጎማት አምን ወለ ለደሀረ ሜዛን ኢለሀዩቡ። እሊ ህዬ 
ዔቅባይት ናይለ ወለ ምንመ ዘልሞ እት መጦሮም ላተ ታሪካይት 
ወእስትራተጅያይት መስንየቶም አሜሪከ እንዴ ደምነው ቶም። ምነ ዲብ ዮም 
14 ማዮ 1948 ለተአሰሰት እቱ ወክድ እንዴ አስተብዴት ህዬ ምን አሜሪከ 
ቅያስ ለአለቡ ስያስያይ፡ ዲብሎማስያይ፡ ዐስከርያይ፡ ማልያይ ክምሰልሁመ ናይ 
እዕላም ወማልየት ሰዳይት ትረክብ ጸንሐት። ዲብ ቀበት እሊ ካስሕ ስያስያይ 
ቴለል እሊ አንዝመት ምውዳቅ ጸሓይ እንዴ ኢከጅሎ እብ ትሉሉይ ዲብ 
መንጠቀት ምግባይ ምፍጋር ጸሓይ እስራኤል ለሐቴ ዲሞቅራጥያይት ደውለት 
ተ ልብሎ። ምናተ እስራኤል ለሐቴ መስተዕምራይት ንዛም ክምተ ወለ ዎሮ 
ለቀውዩ አለቡ። ክልኢቱ ቴለል ለልትራከብ ኢቃኑናይ  ቀራር እሊ ክምሰል 
ክሎም ብዕድ ቀራራት ምጅልስ አምን፡ እብ ስሙድ ወመትሰባል ገቢል 
ወሕኩመት ወጀብሀት ኤረትርየ ፈሽለ። ስታቲባት ወያኔ ወአሜሪከ ክምሰል 
ፈሽለ ዲብ ዮም 14 ኖቨምበር 2018ቱ ለትሸጠበ። ሐቆ ናይ ሴዕ ሰነት 
ኢቃኑናይ መኔዕ እብ አሳስ ቀራር 2444 ትረፈዐ። ምጅልስ አምን  ኖሱ እግል 
ኤረትርየ እግለ ሰቅቅ እስባት ክምሰል ኢረክበ ሸርሐ። አመኔዕ እግል ሸጢብ 
ለቀርበ ክቱብ እግል ምጅልስ አምን ኖሱ ለሰቅቅ ምነ ቀደም 79 ሰነት ለተአሰሰ 



እቱ ወክድ እንዴ አስተብደ ለፈዐለዩ ታሪካይ ነቃስ ወመበገሱ ለፈዴሕ ሰበትቱ 
ህዬ ክምሰል ህለዩ እግል ንቀድሙቱ። 

1-ምጅልስ አምን እግል ቀራር ዕልብ 1907 (2009) ዲብ ክልኤ ንቅጠት 16 
ወ17 እንዴ አሸረ፡ መራቅባይ ሐሽም ልግበእ ወዲበ ሐልፈ አርበዕ ዕምር 
ሰልጠቱ፡ ኤረትርየ እግል ሐረከት ሸባብ ክምሰል ትሰዴ ለለአክድ ደሊል 
ክምሰል ኢረክበ ለሐብር። 

2- ዲብ ኤረትርየ ለምን ተዕዲን ለልትረከብ እተይ እግል ቀራራት ዕልብ 1844 
(2008) ዕልብ 1862 (2009) አው ዕልብ 1907 (2009) አው ዕልብ 2023 
(2011) ዲበ ከይድ መዋዲት ክምሰል እግል መተጠርፊን ሐረካት ሶማል 
ሰዳይት ቀደሞት ክምሰል ኢወዐለ ሸርሐ። ለለአትፈክር ምጅስል አምን እግለ 
ኢቃኑናይ ቀራሩ ምን ሕኩመት ወሸዐብ ኤረትርየ ክምሰል ረፍዐዩ። ለገብአት 
ዐፎ አው ዲብ መደት እዳረት ርኢስ በራክ ኦባመ ዲብ ረአስ ኤረትርየ ለጀረ 
ስያስያይ ጀሪመት ናይ ሐምሲተን ሳብታት አንፋር ምጅልስ አምን ለሳደቀየ 
እቱ፡ ዝያደት ራትዓት እግል ልግበአ አርበዕ ደውለት ለአየደያሁ  ወቻይነ ክርን 
ለኢሀበት እቱ ክምሰለ አሰልፍ ለትሸረሐ ለኢትቃወመቱ ካጢ ቀራር ለሰበበየ 
ከሳር ዐባይ መዕነውያይ አው ማልያይ ከሕሰ ኢቀደመ። ሕኩመት ኤረትርየ 
እብ ገበይ ለትፈናተው መስኡሊን እንዴ ወዴት፡ እግል ምጅልስ አምን 
መራቅባይ ሐሽም ሶማል ወኤረትርየ እግለ አቅረበወ ጊጊት ሸክወት እስባት 
ሐቆመ ቦም፡ እግል ለአቅርቦ ሐድ ዎሮ ዕቁድ ዲብ ትሰአል ጸንሐት። ምናተ 
ለሊከ ቀርብ እተ ለዐለት ጀሀት ለትሰሜዕ እዝን ይዐለት እለ። ምጅልስ አምን 
እግል ቀራሩ ለአመስምስ እቡ ወለ ዎሮ ደሊል ሳብት ሰበት ይዐለ እሉ መባጥሩ 
“ወለ ትፍረር ጠሊት ተ” ቱ ለዐለ።  

ልእዘመ ምኑ ሰበት ኢለሐዝያ ቱ። ለምን ወቅት ዲብ ወቅት እግል አርተዖቱ 
ናይ ከሬዕ ሐቅ እበ ከስስ አሳስያይ ተቅዪር እግል ዊደት ብዝሔ ሳብታት 
አንፋር ምጅልስ አምን እግል አፍየሖት ቀርብ ለዐለ አፍካር፡ እግለ ምኩሕ 
ጥምሖም ለለአክድ ሰበት ኢኮን ህዬ ልትቃወማሁ። ለለትፈክር ሜርሐት 
ሳልሳይ ወካልኣይ ዐለም  እብ ጀሀቶም፡ ዶር ምጅልስ አምን ወዓምል ምጅልስ 
ናይ መነዘመት ምጅልስ ቅራን ምስል ተሐድያቱ ሚለንዩም ሐዲስ እበ 
ልትመሳኔ ወቀዩ ወመስኡልየቱ  እግል ሰይሖት  ሕኔት ከድም፡ ለዲብ ምጅልስ 
አምን እግል ልትዐወቶ እቱ ለልትሐሎሙ ብዝሔ መናብር ዲብ ሳብታት 
ወኢሳብታት አንፋር እበ ከስስ ተርጀመት ለአለቡ መክሐደ እግል ሊደው 
ወቅቶም ወመቅደረቶም ዲብ ለአትፈርሮ ልትረአው። ለአማን ክምሰል እሊ 
ሐቆመ ገብአት በገ፡ ዲብ አግቡይ ብንየት መአሰሳት ወሚሳቃት ወመባድእ 
መነዘመት ምጅልስ ቅራን ዶር ምጅልስ አምን እብ ፍዕል ወጽበጥ እግል 
መስለሐት ክለ እድንያይ መጅተመዕ እበ ከድም ተቅዪር እት ፍዕል እንዴ 



ኢልውዕል ገሌ ድወል ዲብ ምጅልስ አምን መናብር እግል ልትሀየበን 
ለወድያሁ ዐሎባጥ ተርጀመት አለቡ።  

ዲበ ቃረት መጅተመዕ ዱቅሪ ልግበእ ወእብ ወለት ገበይ ለከስስ ቅደይ 
ወቀራራት ጀላብ እግል ኢልንሰአ፡ እግል ኢልሻርከ ዊደት ከቡት ኢኮን። ድወል 
አፍሪቀ ዲብለ ምን 2-4 ጁን 1997 ዲብ መዲነት ሀራሬ ዝምባበዌ ለወደያሁ 
ሙእተመር ሜርሐት፡ ዲብ ምጅልስ አምን ክልኦት መናብር ምስል ናይ ከሬዕ 
ሐቅ ክምሰልሁመ ሐምስ መናብር ናይ ዶር ዕድውየት እግል ለሀሌ እለን 
ጠልበየ። ምናተ ሰኣለን ሴምዓይት እዝን ኢረክበ። እዳረት አሜሪከ፡ እግለ 
ድወል አፍሪቀ ዲብ ምጅልስ አምን ክምሰል ክለን ሐምስ ሳብታት አዕደ ድውለ 
ክልኦት ናይ ከሬዕ ሐቅ ለቡ መናብር እግል ልትሀየበን እብ ሜርሐተን 
ለአቅረበያሁ ጠለብ ትም እንዴ ትቤለ ሰሜዕ ክምሰል ይዐለ፡ ሰፊር አሜሪከ 
ዲብ መነዘመት ምጅልስ ቅራን ሊንደ ቶማስ ግሪንፊልድ ዲብ ዮም 12 
ሰብተምበር 2024 ቅብብ ወምክሔ ለትመአ ዲበ ሀበቱ ሸሬሕ “እዳረት አሜሪከ፡ 
አፍሪቀ ዲብ ምጅልስ አምን ናይ ከሬዕ ሐቅ ለአለቡ ክልኦት መንበር እግል 
ለሀሌ እለ ለለአይድቱ” እት ትብል ሸርሐት። ለለአስፍ ህዬ ሐቆ ሕርየትመ 
ምንገብእ ለአተላሌ ለህላ ቱ። ድወል አፍሪቃመ ምንገብአ ትም ምን ቤለየ 
መስኡልየት ለረፈዓ ተን። 

3- እዳረት አሜሪከ ለግራሀን ህለየ እግል ሐድ ሰማን ዕቁዳት ናት ከሬዕ ሐቅ 
ለትነፈዐ ለዐለየ ለተርፈየ ሳብታት አንፋር ምጅልስ አምን፡ እግል እሊ እምበል 
ገበል እበ እተ ወክድ ለሀይ፡ ሐቆ ካልኣይ ሐርብ እዲነ ለዐለ ታሪካይ፡ ስያስያይ 
ወዐስከርያይ ቴለል ለበሐተያሁ ናይ ከሬዕ ሐቅ እግል ልሕደገ ዱሉያት ኢኮን። 
ለቀድር። እሊ ክሉ ላኪን እግል እሊ አዜ ለህለ ሸክል ምጅልስ አምን መነዘመት 
ምጅልስ ቅራን ለታቤዕ ወእት ፍዕል ለተአውዕል ጀሀት ተንፊዝየት እንዴ 
ኢበደልከ ለልትአከድ ኢኮን። እሊ በህለት ህዬ እብ ፍዕል፡ እግል ዓር ምጅልስ 
መነዘመት ምጅልስ ቅራን ነሻጥ ወምን ናይ አዋይን መሓደራት ወአስዑድከ 
ሰዲድ ተርጀመት ለአለቡ ከሊማት ስምዐት ወመባድእከ ሽርሐት ምን መትነባይ 
ለኢለሐልፍ ሽዑር ወሓዚ እንዴ ሐልፈ ዲብ ፍዕል ዶል ልትዐዴ ቱ። እብሊ 
ህዬ መነዘመት ምጅልስ ቅራን፦  

1-እት ፍዕል ወለተአደሜዕ መነዘመት እግል ትግበእ።  

2- ሐምስ ሳብታት ድወል ዕድውየትነ ወናይ ከሬዕ ሕቁቀን እንዴ ትነፈዐየ 
ዲመ ህተን ሌጠ ለራቅባሁ እንዴ ኢገብእ፡ 193 አዕደ ድወል ለመልከ መነዘመት 
ገብእ።  



3- ኖስኖሱ መሳሌሕ ገባይል ዲብ ሕድ ወለለትቃርብ ለለአትራይም ለለአተምም 
ዲኢኮን፡ ወለለአትብእስ እንዴ ኢገብእ ህዬ፡ ናይ ክለን ድወል ገባይል መነዘመት 
ገብእ። 

4- ዲብ ደንጎበ፡ ዓም ምጅልስ መነዘመት ምጅልስ ቅራን ምነ ምን 1945 እንዴ 
አስተብደ እምበል ተርጀመት ለከልአየ እንዴ ትባለሐ፡ ናይ መነዘመት ምጅልስ 
ቅራን አሳስ ወሜርሓይት እግል ትግበእ ትቀድር። ምጅልስ አምን ምነ ለተአሰሰ 
እተ ሰነት 1945 እንዴ አስተብደ ዲብ ብንየቱ ታሪካይ ወስያስያይ ነቃስ ክምሰል 
ዐለ እቱ እብሊ አሰልፍ ለትሸረሐ ዋዴሕ ቱ። እለ ነቃስ ዐባይ እለ ህዬ ዲበ 
ሐልፈየ 79 ሰነት ሐል ኢረክበ። ናይ እሊ ሰበብ ህዬ ለሐምስ ሳብታት አንፋር 
ምጅልስ አምን እግለ ረክባሁ ታሪካይት ወስያስያይት ቅረዲት  እግል እብ ናዬ 
ወግም ክምሰለ እት ክታብዬ “ትልህየ ዐባይ ወምዕራፍ ሰቦዕ” ለሸርሐክው፡ 
መነዝመት ምጅልስ ቅራን ምስል መአሰሳተ ክምሰልሁመ ምጅልስ አምን፡ ዲብ 
21ይ ክፈል ዘበን፡ እብ መንገአት ፋይሐት እግል ልእቴ እግለ ሳዱፉ ወጠኒያይ 
ናይ መንጠቀት ወቃረት ክምሰሁመ እድንያይ ተሐድያት ምስል ክሉ 
መሐለኪቱ ወበቃዐቱ እግል ልጋብህ ገብአ ምንገብእ፡ እግል ተክዊነ 
ወለልትሐከም እቡ መባድእ ምስል ሓለት እለ ለህሌነ እቱ ቀርን እበ ልትመሳኔ 
አግቡይ ናይ ዐገል ጌማም እንዴ ወደ እግል ለዐግሉ ቡ።  

ሐሬ ህዬ እግለ ሳድፍ ተሕድያት እብ መሻረከት ክሎም ጀሃት እግል መስለሐት 
ክሉ እበ ትከድም ገበይ እብ ፕራግማቲካዊ እብ ልባብ እግል ትሕለሉ ትቀድር። 
ክምሰልሁመ እግል እሊ እብ ናይ መደምራይ ስለሕ ጅግረ፡ ዐሚም፡ መሻክል 
ማልየት፡ ሸለል እብ ፍንቱይ ዲብ እለ ሕዱድ ዲብ በዴ ዲብ ቂሾት ንኢሽ 
እብ ገያደት ትትበደል ለህሌት ዐለም ፍንጌ ናይ ሕበር ደሐ ወናይ ሕበር በዳቱ 
ተዐሎብጥ ለህሌት/ ዎሮ ምነ ለትአፈክር ታሪካይ ወስያስያይ መዋዲት ምጅልስ 
አምን፡ ሐድ 1.5 ቢልዮን ሸዐብ ለነብር እተ አፍሪቀ ዲብ ምጅልስ አምን ዎሮ 
መንበርመ ምን ገብእ አለበ። እሊ ህዬ መነዘመት ምጅልስ ቅራን ወምጅልስ 
አምን ዲበ ተአሰሰ እቱ ሰነት 1945 እንዴ አስተብደ ለአተላሌ ለህለ ዲብ ገብእ፡ 
ዲብለ ክለን ድወል አፍሪቀ ዲብ ሐንቴ ዛልም እስትዕማር ድወል ምውዳቅ 
ጸሓይ ለዐለ እቱ ወክድ ለአተላለ እት ገብእ፡ ምነ ክለን ድወል አፍሪቀ ዲብ 
ሐንቴ እስትዕማር፡ እበ ብዕደት ህዬ እግል ሕርየት ወእስትቅላል ውስያደት 
ጀላብ ሐቀን እግል ኢልዳፍዐ ዲብ መነዘመት ምጅልስ ቅራን ወምጅልስ አምን 
እሊ በህለት ህዬ፦ 

1-ሀለዮት ቃረት አፍሪቀ ዲብ ምጅልስ አምን እግል አተምሰሎት እግል 
ልግበእቱ ልትሐዜ ለህለ። ለለአትፈክር፡ እዳረት አሜሪከ እግለ ሰማን ዕቁዳት 
ዋዲ ለሀለ ዲብ አፍሪቀ ለጀረ ታሪካይ ወስያስያይ ጌጋታት ክምሰል እሊ 



አሳስያይ ሐል ለለአመጽእ እሉ፡ መባጥር አሜሪከ እብ ድወል ንምውዳቅ ጸሓይ 
ሰዳይት ረክበ። አፍሪቀ እምበል ናይ ምውዳቅ ጸሓይ ሰዳይት ክምሰል ኢተሀሌ 
እንዴ ወደውቶም ለሸርሑወ። 

2- እግል ቃረት አፍሪቀ እብ ግዲደ ሀተኮት ወቅብብ ምን ወክድ እስትዕማር 
ለአተላለ እት ገብእ፡ 18ይት ሰነት ዕልብ 15 እቅትሳድ፡ አስሐባብ ሐገሌብ 
ሽቅል፡ ብዝሔ ገቢል ድብር ወሕማም፡ አስሐባብ ቅዌት፡ ብዝሔ ዐለዮ ወሰኮት 
ክስሔ ድዋር፡ እግል ሀለዮት ሐያት ለተአፈርህ ሓለት ጀው ምን ናይ ምክሔ 
አፍካር ለልትበገስ ኢፋሉታይት ዛህረት ዐውለመት ክሉብ ለህለ ሸዐብ ዐለም፡ 
ምስተቅበል ሰኒ እግል ለሀሌ እሉ ሕኔት ቅራራተ እብለ ኢትቀስብ ናይ 
መሓደራት አዋይን ዲብ ምግብ ናይ ሕበር ስያደት ናይ ክሉ ንሳል ረስሚ 
ወመሻቀዪ እግል መሳሌሕ ክሉ ለከድም ትትዐዴ። ክእነ ዶል ገብእቱ ቀራራት 
ዓም ምጅልስ መነዘመት ምጅልስ ቅራን መቀስባይ ለገብ። መነዘመት ምጅልስ 
ቅራን እብ አማን ክምሰል ስሜተ። 

